
Te Minera Takere moana ki roto i te 
Kena Moana o te Kuki Airani(EEZ)
Kua raveʻia te kimikimiʻanga mua no runga i te mīnera tak-
ere moana ki roto i te tuʻanga kena moana o te Kuki Airani 
e te au paʻī o te Marike e Rutia i nga mataʻiti o te tau 1960.
Kua rave katoaʻia tētaʻi kimikimiʻanga ʻōʻonu atu i ngā 
mataiti mua o te tau 1970 e tae ʻuatu ki ngā mataʻiti mua o 
te tau 2000 e kua kitea mai ē, ʻe maʻata te tuitui moana tei 
roto te manganese, te cobalt, te nickel, e te copper e kua 
tāmankoʻia mei te 12 pirioni tane te kātoatoa.
Ei ʻakapāpuʻanga e kia tau e kia meitaki te ʻakatereʻanga i 
tō tātou mekameka mīnera takere moana, kua pāti te Kuki 
Airani i tētaʻi ture nō te mīnera takere moana i te mataiti 
2009 tei tamanakoʻia e te Tēkereterē o te au ʻenua rikiriki.
Kua āru katoa mai te ʻakatupuʻanga o te Runanga Takere 
Moana i te mataʻiti (Kopapa Akatere) 2013. 

Akamatutuanga i te kaveinga angaanga
I te mataʻiti 2018 kua ārai te Minita nāna e ʻakatere ana i 
te Runanga Takere Moana i te au ʻangaʻanga a te SBM 
kia rauka i te Kavamani i te ʻākara ʻakaʻōu i te au papā 
ture e te au akanoʻoʻanga.
I te mataʻiti 2019 kua pātiʻia te Ture Runanga Takere Moa-
na ʻōu nō te ʻakatupu i te ʻakateretereʻanga tau e te meita-
ki ki te au ʻangaʻanga a te Runanga Takere Moana.
Ko tētaʻi ʻō te au tauiʻanga koʻia oki kia mātūtū e kia 
māʻoraʻora  te ʻōrongaʻanga raitini, e te ʻakanoʻoʻanga i 
tētaʻi kōpapa no te ʻākara matatio ki roto i te au patiʻanga.
Āru mai i tēia, kua tuku te Kuki Airani i tētaʻi tikaʻanga 
māʻoraʻora e te ngatā no te au raitini ranga ki roto i a Oko-
topa mataʻiti 2020. Piri mai ki tēia kua ʻakamana katoa te 
Kuki Airani i te ture nō tōna Marae Moana i te mataʻti 2017 
tei ʻakatinamou i te kena moana e pērā te ʻārai katoa i te 
au  ʻangaʻanga  a te Runanga Takere Moana auraka ki roto 
ake i te 50 nōtikara maire o te au enua e 15.

Te Tieni nei te Tuatau
Ko te manamanatā tā te tauiʻanga reva e ʻakatupu nei e 
pērā te nekeʻanga e umuumu pakariʻia nei kia rauka te 
uira nātura nō te kātoatoa ko te ʻāiteʻanga i reira ka anoa-
no maʻataʻia te au mīnera nātura ʻā tēia au tuātau ki mua. 
Kua akakite te Pāngika o tēia nei ao ki roto i tāna tātāʻanga 
i te mataʻiti 2020 e ka anoano maʻataʻia  te mīnera nātura 
no te ʻakatū i tētaʻi au matīni te ka tāʻangaʻanga i te uira mā 
mei teia rā e tae ʻuātu ki te mataiti 2050, e mei te 500% te 
kake o te au mīnera nātura mei te Lithium e te graphite e 
ko te mea pūʻapinga ki te Kuki Airani ko ia te Cobalt. Kua 
taui katoa te tuʻanga o te matini uira, e pērā te au matīni te 
ka rauka i te angaanga ki raro i te papa moana.
Kua riro tēia au tuʻanga i te ʻakakeu i te ʻinangaro ki roto 
i te mekameka Runanga Takere Moana e kua tae mai e 
ʻā(4) patiʻanga nō te au raitini ranga.

Te Tere’anga o te Runanga 
Takere Moana o te Kuki Airani

‘Akaari’anga 1 Māpu o te kena moana o te Kuki Airani,Te au 
vairanga tuitui moana, te au tuanga ngai tei raitiniʻia e te kōtinga 
Marae Moana.

www.sbma.gov.ck



www.sbma.gov.ck

Te au takaʻiʻanga nō te raitini ranga 
E mea pūʻapinga maʻata ki te Kuki Airani te ʻōronga i te 
tikaʻanga tau ki te tangata pati raitini no te rave i te kimi-
kimiʻanga ki roto i tō tātou tuʻanga moana. Ei tauturu i te 
ʻakatupu i tēia kua ʻangaʻia e rima au takaʻiʻanga  no te 
ʻōrongaʻanga raitini.
1.	 Vāitoʻanga ʻakapāpū nā te Kōpapa ʻAkatere  	

ki runga i tētaʻi karonga tei anoanoʻia kia rauka. Kua 
taeria te ʻā marama i tēia tuʻanga, e kua manuia e toru 
au tangata pati raitini e kua rauka te tikaʻanga i te 
neke atu i te takaʻinga rua. Kua tūtaki atu te Kōpapa 
A̒katere i tētaʻi putuputuʻanga mei vao mai i te tauturu 
i tēia vāitoʻanga. 

2.	 Karere ki te kātoatoa, e maʻata te au karere  nō 
runga i te au tangata pati raitini e tā rātou patiʻanga 
i ʻōrongaʻia ki te katoatoa(kua nā roto katoa i te reo 
Maori Kuki Airani) e kua ʻōrongaʻia te tikaʻanga ki te 
kātoatoa kia tuku mai i te au manako ʻakairi ki runga i 
te patiʻanga

3.	 Te ʻakatikatikaʻanga ki te au tuʻanga o te Korōna 
no runga i te au patiʻanga, ki roto tikāi i te tuanga Ta-
poroporo o te Kuki Airani no te ʻanga i tētaʻi tuʻanga 
i roto i te raitini te ka ʻātui ki te pāruruʻanga i te ao 
moana.

4.	 Ko te ʻākara ʻakaʻōuʻanga i te au patiʻanga te ka 
raveʻia e te kōpapa taʻunga no runga i te raitini tē 
ka tango katoaʻia ki runga i te vāitoʻanga a te Kopapa 
Akatere, te au manako ʻakairi a te kātoatoa e te ʻaka-
tikatikaʻanga a te au tuʻanga o te Korōna. I muri ake i 
te toru ʻepetoma o te ʻākara ʻakaʻōuʻanga kua ʻōronga 
te kopapa raitini i te karere ʻakatika ki te Minita e kia 
ʻakamanaʻia te raitini a te au tangata pati raitini e toru.

5.	 Te Akakeuʻanga ʻopenga a te Minita e te Kāpineti. 
Kua ʻakatika te Minita i te tāmanakoʻanga a te kōpa-
pa raitini e kua ʻōronga te Kāpineti i te ʻakatikaʻanga 
ʻopenga no te au raitini kia ʻōrongaʻia.

E 16 marama te roa i rauka ai i te 
ʻōronga i te raitini mua. 
I roto i a Peperuare mataʻiti 2022 kua ʻōronga te Kuki Aira-
ni i tāna raitini mua no te ranga mīnera moana.  E tuātau 
rongonui tēia no te Kuki Airani  i te mākaʻanga i te takaʻin-
ga mua ki roto i te mekameka mīnera moana. 
Ki roto i te 5 mataʻiti te ka āru mai, ka vaitata ki te $200 
mirioni ka tāʻangaʻangaʻia ki runga i te parāni ranga a te au 
mou raitini ki roto i te tuʻanga enua tei raitiniʻia kia rātou – 
kā riro tēīa au ʻangaaʻnga nei i te ʻakamaʻata atu i tō tatou 
mārama no runga i te minera i raro i tō tātou takere moana.

Kāre i ʻakapāpūʻia ake te kokotiʻanga i te 
Mīnera
Kāre te Kuki Airani i ʻakapāpū ake i te tuātau e ʻakamataʻia  
ai te ʻakakoroʻanga ʻakapūʻapinga i tō tātou Mīnera Takere 
Moana. Kāre tātou e ʻinangaro i te tākinokino i tō tātou 
moana, ʻauraka katoa te ʻiti tangata e te Kavamani o te 
Kuki Airani. To tātou moana, ko te Moana Nui O Kiva te 
toto-ora o te Kuki Airani, nāna i utuutu ia tātou, ʻē e tuʻan-
ga pūʻapinga katoa tēia ki roto i tō tatou tupuʻanga e te 
peu. Ko tēia te tumu i tangoʻia ai te tū matakite ki roto i te 
ture ei kaveinga nui te ka āru pakariʻia nō te pāruru i te ao 
moana. Ka anoanoʻia te mārama kia akaʻia ki roto i a  tātou 
i mua ake ka tuku ei tātou i tētaʻi ʻuātu tika nō runga i te 
akapūʻapingaʻanga o te mekameka Minera Takere Moana.

Te mana o te kite 
Koi ʻakamata ʻuāke nei te Kuki Airani i tōna tere kimikimi e 
5 mataʻiti i te ʻakapūʻapinga i tēia tuʻanga. Kua pāpū e ko 
tēia te takaʻinga pūʻapinga roa atu nō te mea ka ʻōronga 
mai te reira i te ʻakapāpūʻanga tā tātou ka anoano no te 
tukuʻanga i te tika turuʻia no runga i te kaveinga e mē ka 
rauka ia tātou i te ʻakatere meitaki i tō tātou mekameka 
moana kia riro ei pūʻapinga nō tō tātou ʻiti tangata i tēia rā 
e te uki monomono tuātau.
Ka anoanoʻia te kimikimiʻanga matatio o te Tāieni moana 
i te tauturu kia nakiro tātou i te ao moana, te au ʻarapa-
kiʻanga ta te ʻakapūʻapingaʻanga ka ʻakatupu, e pērā te 
rāvenga ʻakaiti manamanatā kia kore te ao moana e tāki-
nokinoʻia.  

Ā̒karaʻanga i te au peapa tikaanga

Tāinaʻanga o te Raitini A̒katikaʻanga e te pāto i̒̒ anga raitini. Teʻateʻaʻanga i te tātāʻanga mua o 
te raitini Tāmanakoʻanga a te kopapa akatika

A̒kakitekiteʻanga ki te katoatoa Ā̒kara ʻakaʻōuʻanga i te au patiʻangaVaitoanga A̒kapāpū Tūranga 
A̒ngaʻanga.



Rōtaiʻanga i te iti tangata ki roto i teia tere
Ki roto i te tuātau e tēʻateʻaia ara te tuʻanga Rūnanga Tak-
ere Moana, kua ̒ uriʻuri manako atu te Kavamani Kuki Airani 
ki tō tātou ʻiti tangata. Kua ʻātoro atu te Kōpapa Akatere i 
te au enua e 13 tei noʻoʻia e te tangata i te Kuki Airani nei, e 
ko te ʻakakoroʻanga maʻata koia ʻoki kia turu te ʻiti tangata  
i te ʻakakoroʻanga o te Kavamani no te kimi matatio atu ki 
roto i te mekameka moana, kia tau e kia mako te raveʻan-
ga e kia rave matakiteʻia. I runga atu i teia, kua ʻakatango 
te Kuki Airani i te Kūmiti Akamārama o te Runanga Takere 
Moana tei rarangoʻia e te au ʻakaʻaere matakeinanga kia 
rongoʻia te reo o te ʻiti tangata ki roto i te ʻakatupu’anga i 
te tuʻanga Runanga Takere Moana.

Kia tāʻokotaʻi te oire.
Kāre te Kuki Airani i ʻaere koia anake ‘ua ki roto i tēia tere. 
Kua mārama tātou i te ̒ akamataʻanga e mē ka anoano tātou 
kia  mātūtū te papa kaveinga, te au ture pāruru e te au 
takaʻinga ka anoano tātou i te tauturu takakē mei te au pāta-
na i vao ake i tō tātou ipukarea e  ko tēia taua au pātana nei:
•	 Australian Government
•	 Commonwealth Scientific and Industrial Research Or-

ganisation
•	 Commonwealth Secretariat
•	 Geoscience Australia
•	 International Seabed Authority 
•	 National Institute of Water and Atmospheric Research
•	 National Oceanography Centre
•	 Natural History Museum 
•	 New Zealand Government
•	 New Zealand Environmental Protection Agency
•	 Pacific Community 
•	 United Nations Department of Economic and Social 

Affairs
Ka aruaru ʻuātu rai te Kuki Airani kia vai rāi te piriʻanga 
vaitata ki tēia au pātana nei e pērā te tangoʻanga i tetaʻi 
au pātana ʻōu.

Kare te ʻakakōtiʻanga tuatau e tauturu 
i te tupuʻanga o te ʻakapūʻapinga i te 
mīnera moana 
E maʻata te au ʻakaʻapaʻanga tā te tuʻanga mīnera moana 
i nā roto nō runga tikāi i te tuʻanga ʻarapakiʻanga ki te ao 
natura. I tēia tuātau kua ʻakatupu te reira i tētaʻi au kāpik-
iʻanga nō te tukuʻanga i tētaʻi ʻakakōtingaʻanga tuātau 
ki runga i te tuʻanga ʻakapūʻapinga. I te maʻataʻanga o 
te taime, ko te tumu e tukuʻia ana te ʻakakōtingaʻanga 
tuātau koia oki te vai atūra tētaʻi au manako ʻakapāpū 
te ka anoanoʻia kia rauka te mārama nō runga i te au 
manamanatā tā te kokotiʻanga ka ʻakatupu ki runga i te 
ao moana e ka akapēʻea te ʻakaiti i tē reira. Kua ʻakatika 
te Kuki Airani e ka anoanoʻia tētaʻi au manako akapāpu i 
mua ake ka tukuʻia ai te tika nō runga i te manako e me 
ka raveʻia te kokotiʻanga, i na ra kare matou e irinaki ana 
e ka rauka i te au tāmanakoʻanga ʻakakōtinga tuātau i te 
ʻakatupu i te reira.
Ko te manamanatā o te Kuki Airani no runga i teia au ka-
pikiʻanga nō te ʻakakōtingaʻanga tuātau, koia oki kāre e 
taka meitaki ana e ko tēʻea te tuʻanga ʻangaʻanga ka ʻara-
pakiʻia, mārikoʻanga kore te kōtinga tei ʻātuiʻia, e kare ka-
toa e tinamou ana te tuātau i ʻakanoʻoʻia e kāre e riro i te 
rapakau i te manamanatā tei tāikuʻia, koia oki te kimiʻanga 
i te au manako ̒ akapāpū nō runga i te arapakiʻanga aoran-
gi e ka ʻakapēʻea te ʻakaiti i te reira.
I runga atu i tēia kāre te kāpikiʻanga nō te ʻakakōtingaʻan-
ga tuātau e vavao e ka akapēʻea te kimikimiʻanga ki runga 
i te ao moana e te au takaʻinga ʻakatere ka rauka i te rave. 
Ko te manako o te Kuki  Airani ko ia ʻoki, ko te rāvenga 
ʻua rai e rauka ei te tukuʻanga tika tau, kia ʻakatikaʻia te au 
ʻangaʻanga kimikimi matatio, e kia akamāroʻiroi katoaʻia. 
Ei reira e rauka ai i te tuku i te tika nō te tupuʻanga o tēia 
tuʻanga, e eaa te ka anoanoʻia no te ʻakatupu i te tuʻanga 
minera moana ma te mātūtū, e kia tangoʻia ki runga i te 
taieni  e pēra te ʻakakeuʻanga tau. 

Akakiteʻanga poto o te tuātau e te 
tereʻanga o te Minera Moana Kuki Airani
Year MIlestone Comments

2009 Kua pātiʻia te ture metua o te Minera Takere Moana 2009. Te turu a te Paramani. Tauturu a te Tekeretere o te au Enua 
rikiriki.

2013 Kua tangoʻia te Runanga Takere Moana o te Kuki Airani

2015
Kua pātiʻia te ture tāmanako no te Minera Takere 

Moana(Rangaʻanga) 2015

Kua ʻakatuʻeraʻia te akakiteʻanga nō te raitini ranga. 2015 Kāre e patianga i tukuʻia mai.

2016 Kua riro te Kuki Airani ei Basileia ʻakamāuruuru ki roto i tēia 
tuʻanga.

2018

Kua ārai te Minita i te ʻangaʻanga a te Minera Moana kia rauka 
i te ʻanga i te ture, ʻakatangoʻanga i te pupu ʻangaʻanga o te 

Minera Takere Moana tei ‘ātui mai i te au tuʻanga ʻangaʻanga a 
te kavamani.

Te tumu ia i ʻākara ʻakaʻōu ei te Kavamani i te papa ture e te 
au takaʻinga.

2019 Kua pātiʻia te Ture Metua Minera Takere Moana 2019
Ā̒kara matatio ki roto i te kaveinga ʻakatere e te au 

ʻuriʻuriʻanga manako i mua ake ka monoʻia ai te ture metua 
2009.

2020

Mati – Kua ʻakamataʻia te kapi Matapuka e te Kopapa Akatere.

Tiunu – A̒katūkēʻanga i te ture metua a te Runanga Takere 
Moana

Akatūkēʻanga tei tāmanakoʻia nō te ʻakapāpū e kua tau te 
ture metua i mua ake ka ʻeʻeuʻia ai te raitini ranga.

Tepetema – Kua tangoʻia te Kūmiti A̒kamārama o te Runanga 
Takere Moana.

Okotopa – Te au Ture a te Minera Moana(Rangaʻanga)2020 
e kua pātiʻia te Ture moni tūtaki 2020 a te Minera Takere 

Moana.
Kua monoʻia te Ture Ranga 2015.

Okotopa – Kua ʻakatuʻera te Minita i te kena moana no te 
kimikimiāanga na roto i te takaʻinga raitini.(LP)

2021 Tianuare – LP: e ʻā(4) patiʻanga i tukuʻia mai.

Tianuare-Mati – Ā̒tuitui manako a te Kavamani ki te Pā Enua. Kua rāveʻia ki te ʻenua ko Pamati, Nassau, Pukapuka, Manihiki 
e Rakahanga

Peperuare-Mati – LP: Ā̒kara akaʻouʻanga i te peapa tikaʻanga. Kua raveʻia e te Kōpapa A̒katere.

Mati – Ā̒katūkēʻanga i te Ture Metua a te Runanga Takere 
Moana.

Kia pāpū e, e au kamupani Kuki Airani tē ka tuku mai i te 
patiaʻanga.

Aperira-Tiunu – Ā̒tuitui manako a te Kavamani ki te Pa Enua. Kua raveʻia ki te ʻenua ko Mitiaro, Atiu e Mauke

Tiurai – ʻIriʻirikāpua a te Kuki Airani no runga i te aorangi. Turuturuʻia e te ISA e pērā te UNDESA

Tiurai-Noema – LP:Vāitoʻanga A̒kapāpū Tūranga A̒ngaʻanga.
Kua tāʻangaʻanga i tētai kamupani A̒kapāpū turanga 

ʻangaʻanga nō Autireria. E taʻi patiʻanga kāre i rauka te āru i te 
au ʻakanoʻonoʻoʻanga tei umuumuʻia e kua pātoʻiʻia te reira.

Tepetema – Ā̒tuitui manako a te Kavamani ki te Pa Enua Kua raveʻia ki te ʻenua ko Mangaia e Penryhn

Noema – Titema – Akakitekiteʻanga ki te kātoatoa.
Kua tukuʻia te tua tāpapa o te au mou raitini e toru kia rauka i 

te kātoatoa i te ʻakairi mai i tō rātou au manako.

Titema – Kua ʻākara ʻakaʻōu te kopapa raitini i te au patiʻanga 
e kua tāmanako kia ʻakatikaʻia ngā patiʻanga e toru.

Titema – Kua ʻōronga te Minita e te Kāpineti i te ʻakatikaʻanga Kua ʻākara ʻakaʻōu te Kāpineti i te au tāmanakoʻanga e te au 
tātāʻanga mua o te raitini e kua tuku i te ʻakatikaʻanga.

2022
Peperuare – ʻŌrongaʻanga raitini. Kua ʻōrongaʻia te raitini ki te CIC, CIIC Seabed Resources e te 

Minera Moana

Tiurai – A̒kamataʻanga o te Tere Kimikimi mua.


